
Kikwam moet nebo chi koikeny. Kole, “Inawechi sageiywek,

ile mogor tum kwony”. Ko kicham komi kwonyin Kipsigis che ki-

cham kongen kochop solotwek.

Kwo chichikam anyun ; kwo koitita kong’ololchin ak orkoiyot ;

ak konyo chichi any ; koimen komi oret.

Koyu koimen anyun, kokas chichi kimagetok kong’ololonu.

Kole age, “Weri wee, kanyanoo kakotum soloikan oo ?” Kolwol-

chi ani ingo kole, “Eee, kakotum”. Kolenchi, “Kakichar nee?” Ko-

lenchi, “Kakichar kirgit ak iywoget”. �Ng’etet ak chepto�.

Kota kotep ingo kole, “Kemorchi ano?” Komi chichi any ketit.

Kan kokasan kimagetok kong’olonu kolany. Kole ingo anyun,

“Kamorchi koba ingo soet, olebo muren ; kobar ingo iyotet chep-

to”.

Koba anyun kimagetok. Konyo chichi kan ; ngoitu iman koka-

tum kwondo ago kosich iman simotonik ; ne’tet ingo, ko chepto

ingo. Kosisige chichi ; macham komwa ng’alechu agoi ko yekitu

Kobur anyun kotakai kitum chepto. Kotun kobore kotum, ko-

bagach lakwet, motum kome kwonyikan. Kele, “Ongerib any

oleba muren ; motatokwo borietap soenik”. Keribany mokichom-

chin kwo.

Ile tun keo so. Ingomuru kaa legem, yebo kereru kebar. Kele,

“Ngap kakome soet ingonyokwo koswa”. Konyokwo anyun.

Kwo koitita ko, kakiborchi ole moche kochemukusu. Ile kwoany

chichikan ; nikobore koet kole korich kipriche. Ko ororyot chichi-

kan ; kotor kuinetap soet. Kome chichi kan akine.

Kome anyun kou yu kikamwa kimagetok. Chon ko atindonik-

ap kimagetok chekigose mokibore, kele kikigeer.

Kimagetok ole kigigaste, ko kikile menye ak ichek ng’wony

kou oiik.

